
Mixja mal-Bibbja — il-Ktieb tal-Genesi

Introduzzjoni qasira ghall-Ktieb tal-Bibbja:

- |lI-Bibbja hija gabra ta’ 73 kiteb li nkitbu fuq medda ta’
madwar 1000 sena. Qabel inkitbet il-Bibbja kollha
kienet mghallma u ghaddiet minn generazzjoni ghall-
ohra f’forma ta’ taghlim bil-fomm.

- |l-Bibbja fiha zewg tagsimiet: it-Testment il-gadim, jew
kotba li nkitbu qabel Kristu li huma 46 wiehed, u t-
Testment il-gdid jew kotba li nkitbu wara Kristu li huma
217,




Kull ktieb tal-Bibbja jingasam f’kapitli u kull kapitlu
jinqasam f’versi: dan biex jaghmilha facli li wiehed
jirreferi ghal parti partikulari u jikkwotaha.

[I-Bibbja ghandha Zzewg awturi: wiehed princ¢ipali li
huwa Alla u l-iehor sekondarju li huwa I-bniedem li
Kiteb ispirat minn Alla. 1l-bi¢ca 1-kbira tal-awturi umani
ma nafux min huma.

L-awtur uman huwa verament awtur ukoll ghaliex ghad
li Alla nebbhu x’jikteb huwa uza I-fakultajiet u I-
kapacitajiet tieghu biex ghamel dan. Alla ma ddettalux
kelma b’kelma.

ll-bicca 1-kbira tal-kotba tat-Testment il-gadim inkitbu
bil-Lhudi jew Ebrajk, filwaqt li tat-Testment il-Gdid
inkitbu bil-Grieg.

Dak li jghaqqad il-kotba kollha flimkien huwa I-fatt li |-
Bibbja tigbor fiha l-istorja tas-Salvazzjoni. Hi I-ktieb
tar-rivelazzjoni tal-pjan ta’ Alla ghas-salvazzjoni tal-
bnedmin kollha: “Alla s-salvatur taghna li jrid li 1-
bnedmin kollha jsalvaw u jaslu biex jaghrfu I-verita”
(1Tim 2,3)

II-Bibbja kollha kemm hi titkellem minn Gesu, u Gesu
hu I-muftieh li jifthilna 1-messagg li Alla jrid iwasslilna
fil-Bibbja. Gesu hu mhabbar fil-pagni tal-kotba tat-
Testment il-Qadim u fihom u bihom hu mwieghed lill-
poplu tieghu. Gesti, mela, hu dak li jghaqqad flimkien il-
Kotba Mqaddsa taz-zewg Testmenti u jaghmilhom ktieb
wiehed.

Santu Wistin : “Il-Gdid hu mohbi fil-Qadim, u I-Qadim
jingharaf mill-Gdid”.



It-Tagsimiet tal-Bibbja.

A) It-Testment il-Qadim

1.

Il1-Pentatewku fih 5 kotba: It-tnissil tal-bniedem u
tal-poplu t’Alla. Il-ligijiet 1i jsawwru l-poplu u t-
tradizzjonijiet tieghu: Genesi, Ezodu, Levitiku,
Numri u Dewteronomju

lI-Kotba Stori¢i huma 16: Alla jintervjeni fl-istorja
ta’ poplu biex ihejjih ghall-migja ta’ Ibnu: Gozwe, 1-
Imhallfin, Rut, 1 & 2 Samwel, 1 & 2 Slaten, 1 & 2
Kronaki, Esdra, Nehemija, Tobit, Guditta, Ester u 1
& 2 Makkabin.

ll-kotba tal-Gherf huma 7: Alla jkellemna permezz
tal-ghorrief ta’ Izrael: Gob, Salmi, Proverbji,
Kohelet, Ghanja tal-Ghanjiet, Ktieb tal-Gherf u Bin
Sirak.

ll-kotba tal-Profeti huma 18: Alla jkellemna
permezz tal-ghalliema ta’ Izrael. Dawn gieli
jingasmu wkoll fil-Profeti |-Kbar ghax il-kotha
taghhom huma twal, u z-zghar ghax il-kotba huma
qosra: Izaija, Geremija...

B) It-Testment il-Gdid

1.
2.

3
4.

L-Evangelji: Mattew, Mark, Luga u Gwanni.
L-Atti tal-Appostli: kif xterdet il-Knisja tal-bidu,
I-aktar bil-predikazzjoni ta’ Pietru u Pawlu.

. L-Ittri ta’ San Pawl u |-Ittra lil-Lhud: 14-il ittra.
L-Ittri Kattoli¢i: Gakbu, 1 & 2 Pietru, 1, 2 & 3
Gwanni u Guda.

L-Apokalissi: il-hajja 1i ghad trid tigi.



Introduzzjoni ghall-Ktieb tal-Genesi:

Genesi tfisser il-‘Bidu’ ghax dan il-ktieb jirrakkonta I-bidu
tal-Holgien, tal-Umanita u tal-Poplu t’Alla.

Kapitli 1 — 11: insejhulhom preistorja ghaliex ma nafux
safejn twassal l-istoric¢ita taghhom. Ghad li x’aktarx hemm
Xi partijiet li graw tassew izda fil-bicc¢a I-kbira taghha din
il-parti tal-Genesi hija x’aktarx parabbola li 1-kittieb ingeda
biha biex iwassal I-messagg ta’ Alla: infatti huwa ha
tradizzjonijiet u rakkonti anke minn fost popli ohra tal-
vi¢in. Ghalina ftit jinteressana sa fejn il-grajjiet sehhew kif
inhuma miktuba jew le (dan huwa taghrif 1i trid taghtihulna
x-xjenza u mhux il-Bibbja), li jinteressana huwa |-messagg
li Alla jrid iwasslilna.

Kapitli 11 sa 36 ikellmuna dwar il-patrijarki jew missirijiet
tal-poplu t’Alla: dawn huma Abraham, Izakk u Gakobb.
Kapitli 37 sa 45: Guzeppi u Hutu

Kapitli 45 sa 50: Ulied Izrael fl-Egittu.

II-Genesi fih 50 kapitlu, ghalhekk jekk mit-3 ta’ Novembru
tagraw bejn wiehed u iehor 2 kapitli kuljum sas-Sibt 30 ta’
Novembru, (l-ahhar Sibt tax-Xahar meta niltaqghu ghad-
diskussjoni) suppost tkunu grajtu I-ktieb kollu.

Lectio Divina: Genesi Kapitli 1 - 3

tfisser hafna; kollox huwa mahlug minn Alla, kollox gej
minnu u allura il-holgien u l-bniedem ma jistghux jiftehmu
minghajr referiment ghall-Hallieq taghhom.

Alla halaq f’sitt ti jiem? I1-Bibbja ma hijiex ktieb tax-xjenza
u mhux l-iskop taghha li tghidilna kif zviluppa I-holgien. II-

messagg importanti huwa li Alla halaq, u allura kollox ge;j
minnu: anke I-evoluzzjoni din sehhet ghax rieda Alla u taht
it-tmexxija tieghu.

1:12 Fi tmiem it-tielet jJum insibu “... u ra Alla li kien
tajjeb”. din l-espressjoni tibga’ tirrepeti ruha fit-tmiem ta’
kull jJum sakemm fil-tmiem is-sitt jum insibu “U hares Alla
lejn kull ma kien ghamel, u ara, kollox kien tajjeb
hafna”. Alla halaq kollox tajjeb u dak kollu li huwa tajjeb
gej minn Alla. Allura minn fejn gej il-hazen li hawn fid-
dinja?

1:26 U qal Alla: “Ha naghmlu I-bniedem fuq is-sura u
X-xbieha taghna, ...”. Fil-holgien Alla jaghti l-aktar post
specjali lill-bniedem u jaghmlu xbicha tieghu. I1-bniedem
ghad li kreatura mahluga minn Alla, u allura fih hemm parti
li tixbah lill-bgija tal-holgien, izda fil-bniedem hemm ukoll
ir-ruh 1i tixbah lil Alla, hija spirtu li ma jmut qatt.

1:27 U Alla halaq il-bniedem fuq xbihietu fuq xbihat
Alla halqu, ragel u mara halaghom. Hawn verament
tidher I-id ta’ Alla fil-Bibbja: kif setgha I-kittieb jghid dawn
il-kelmiet meta fid-dinja kollha ta’ Zmienu ma kienet tezisti
mkien l-ugwaljanza bejn ir-ragel u 1-mara? Alla jahlaq ir-
ragel u I-mara tal-istess dinjita, u t-tnejn li huma huma
xbieha tieghu: hija |-imhabba li tghaqqad ir-ragel u 1-mara,
u din hija I-hjiel ta’ dik l-imhabba perfetta 1i hija f’Alla
nnifsu.

Lil dak kollu li hu haj Alla jaghtih is-setgha li jnissel u
joktor: hekk il-gawwa kreattiva tieghu tidher ukoll fil-
holgien mahluq minnu.



1:29 U qal Alla: “Araw, jien tajtkom il-haxix kollu, li
jaghmel iz-zerriegha fuq wic¢ l-art, u s-sigar kollha li
jaghmlu I-frott biz-zerriegha: dawn kollha jkunu ghall-
ghajxien taghkom...

Skontil-pjan ta’ Alla ma kellux ikun hemm tixrid ta” demm/
tbatija fil-holgien.

2:2 U fis-seba’ jum Alla temm ix-xoghol tieghu kollu
li kien ghamel, u waqaf fis-seba' jum mix-xoghol tieghu
li kien ghamel. 2:3 U bierek Alla s-seba' jum u gaddsu,
ghax fih waqaf mix-xoghol kollu tieghu li kien ghamel
fil-holgien.

Li I-bniedem ikollu jum li fih jiegaf mix-xoghol u
jiddedikah ghall-mistrieh, ghat-talb u ghall-familja hija ta’
dinjita u mhux biex jaghmel xi pjacir lil Alla.

Mill-Kapitlu 2 vers 4 jibda rakkont ichor tal-holgien tal-
bniedem: dan ir-rakkont fih taghlim iehor li
jikkumplimenta dak li nsibu fl-ewwel rakkont.

2:7 ...il-Mulej Alla sawwar il-bniedem mit-trab ta' I-
art u nefahlu fi mnifsejh nifs il-hajja, u 1-bniedem sar
hlejqa hajja.

Dawn il-versi ikomplu jispjegaw xi jfisser Alla halaq il-
bniedem fuq xbieha tieghu: it-trab tal-art jirrapprezenta 1-
parti materjali tal-bniedem u allura I-gisem, u n-nifs ta’ Alla
jirrapprezenta r-ruh spiritwali li tixbah lil Alla. Mela I-
bniedem bhala kreatura materjali kienet x1 haga normali
ghalih 1i ma jibgax ghal dejjem u li xi darba jrid imut; huwa
sens komun li I-ebda haga materjali ma tibga ghal dejjem,
ebda magna ma tibga tahdem ghal dejjem.



2:8 U |-Mulej Alla hawwel gnien fl-Gheden, in-naha
tal-lvant, u gieghed hemm il-bniedem li kien sawwar.
Dan huwa vers importanti hafna: il-gnien tal-Gheden
jirrapprezenta l-istat privileggjat 1i fih Alla jpoggi lill-
bniedem hlejga tieghu minhabba 1i Huwa ried li jkollu
relazzjoni spec¢jali mal-bniedem li huwa halaq; il-bniedem,
f>dan I-istat, ikun mehlus mid-dghufija tieghu ta’ kreatura u
allura mehlus minn kull forma ta’ tbatija u mewt. Biex
nifhmu dan speci ta’ Alla johloq il-bniedem biex jghix fid-
dawl tieghu, u sakemm idum f’dan id-dawl, I-ebda ombra
ta’ dlam ma tista’ tersaq lejh.

2:9 U I-Mulej Alla nibbet mill-art is-sigar kollha li
jpaxxu l-ghajn u bnina ghall-ikel; u s-sigra tal-hajja
f'nofs il-gnien u s-sigra ta' taghrif it-tajjeb u I-hazin.
F’nofs il-gnien: dan ifakkarna fil-fulkru ta’ rota ta’ karettun:
jekk tnehhi I-fulkru jizzarma kollox; mela dawn i1z-zewg
sigriet jew dak li jfissru huwa I-fulkru li fuqu tibbaza ruhha
r-relazzjoni specjali li I-bniedem ghandu ma’ Alla. Is-Sigra
tal-Hajja tfisser li I-hajja hija don/rigal ta’ Allau 1-bniedem
gatt ma ghandu jaghmel lilu nnifsu sid tal-hajja, izda
jirrispettaha u jharisha mit-tnissil sat-temma naturali
taghha. U s-sigra ta’ taghrif it-tajjeb u |-hazin tfisser li |-
bniedem jaghraf dak li huwa verament tajjeb u hazin ghalih
mhux minn jeddu izda bhala rizultat tar-relazzjoni tieghu
ma’ Alla.

2:15 U |-Mulej Alla ha lill-bniedem u gieghdu fil-gnien
ta' I-Gheden biex jahdmu u jharsu.



IX-xoghol halqu Alla u jaghtih lill-bniedem mhux biss biex
jagla I-flus izda biex jichu hsieb il-holgien li hu afdalu
f’idejh: ix-xoghol jaghti dinjita lill-bniedem.

2:17 imma mis-sigra ta' taghrif it-tajjeb u I-hazin, la
tikolx minnha, ghax dak in-nhar li tickol minnha zgur li
tmut.” Alla jaghti lil bniedem 1-gid kollu tal-art, izda jitlob
minnu li jirrispetta r-relazzjoni li ghandu mieghu billi jkun
ubbidjenti ghar-rieda tieghu.

2:18 U |-Mulej Alla qal: “M'hux sewwa li 1-bniedem
jibga' wahdu. Ha naghmillu ghajnuna tghodd ghalih.”
Alla tant ihobbu lil bniedem 1li jichu hsieb mhux biss I-
htigijiet materjali tieghu, izda wkoll dawk emottivi.

2:19 ...skond ma jkun il-bniedem semma lil kull hliga
hajja, dak ikun isimha. F’dan il-kuntest bibbliku, li
ssemmi jfisser li inti qieghed il fugq mill-annimali, il-
bniedem ma humiex tal-istess livell taghhom, infattu huwa
s-sid taghhom. Ghalhekk |-ebda wieched mill-annimali ma
kien jissodisfa |-bzonn relazzjonali tal-bniedem.

2:21 U |-Mulej Alla tefa' naghsa tqila fuq il-bniedem;
u dan raqad. U hadlu wahda minn kustiljih u flokha
mlieh bil-laham. 2:22 U I-Mulej Alla sawwar il-kustilja,
li kien ha mill-bniedem, f'mara u giebha lill-bniedem.

Jekk ikollok bi¢cca deheb u tiehu bi¢c¢a minnha, fiha nnifisha
I-bicca li hadt hija tal-istess valur tal-bic¢a originali: dan
huwa I-mod kif il-ktieb tal-Genesi mill-gdid jerga jghidilna
li Alla halaq ir-ragel u 1-mara tal-istess dinjita, infatti Adam
lill-mara ma jsemmihiex, izda jghid “Din id-darba din hi



ghadma minn ghadmi, u laham minn lahmi, ghalhekk
tissejjah mara, ghax mir-ragel ittiehdet hi.”

2:24 Ghalhekk ir-ragel ihalli lil missieru u lil ommu u
jinghagad ma' martu u jsiru gisem wiehed.

[z-zwieg huwa rabta bejn ragel wiehed u mara wahda, rabta
li tibga’ sal-mewt, u dan ma jghoddx biss ghal min hu
nisrani izda ghall-bnedmin kollha: dan huwa ta’ gid ghall-
bniedem u mhux xi kaprice ta’ Alla.

2:25 U t-tnejn kienu gherja, ir-ragel u martu, u ma
Kinux jisthu minn xulxin.

Din is-sentenza tindika xi haga importanti hafna: fl-istat
originali tieghu, fil-bniedem kien hemm bilan¢ perfett bejn
ir-raguni u I-emozzjonijiet, bejn il-mohh u 1-qalb: mela dak
li I-bniedem kien jaghraf b’mohhu li hu tajjeb u gust kien
thossu migbud 1i jaghmlu, u dak li kien jaghraf li huwa
hazin u ngust ma kienx ihoss gibda li jaghmlu. Dan il-bila¢
jitkisser bid-dnub.

3:1 U s-serp kien l-aktar wiehed li jilhaqlu fost I-
annimali selvaggi kollha, li kien ghamel il-Mulej Alla. U
gal lill-mara: “Tassew li Alla qalilkom: 'La tiklux mis-
sigar kollha tal-gnien'?”

Is-serp huwa l-aktar kreatura perikoluza li mieghu jhabbat
wiccu 1-bniedem tal-Lvant Nofsani u allura bir-ragun 1i 1-
kittieb sagru jgabbel lill-ispirtu tad-dlamijiet mieghu.
Ninnutaw li b1 kliemu qieghed jghid jipprova jdahhal id-
dubju dwar Alla u l-imhabba tieghu, gieghed jipprova
jghidlu ‘tiehdux forgranted l-imhabba t’Alla’. Din hija t-
tentazzjoni I-kbira, u li biha dejjem jittentana x-xitan.



3:2 U |-mara wiegbet lis-serp: “Mill-frott tas-sigar fil-
gnien nistghu nieklu. Imma mill-frott li hemm f'nofs il-
gnien, 3:3 Alla qgalilna: 'La tiklux minnu, u langas ma
ghandkom tmissuh, inkella tmutu.’ ”

L-ewwel zball kbir ta’ Eva kien li rragunat max-xitan, mat-
tentazzjoni: hija tkellmet ma dak li minnu xejn ma jista’
johrog tajjeb, ma dak li I-ghejra tieghu ghall-bniedem hija
bla limitu ghaliex huwa jaf x’tilef b’tort tieghu biss.
Quddiem it-tentazzjoni kellhom ragun il-gaddisin
jghidulna, ‘ahrab fis, ahrab malajr, u ahrab il-boghol’.

3:4 U s-serp qal lill-mara: “Le, Zgur ma tmutux...
[l-giddieb u missier il-gidba, dak li gieghed iwieghed li ssiru
bhal allat ma hijiex hlief 1-esperjenza tad-dnub, u nfatti
bhala rizultat tad-dnub tidhol il-mewt fid-dinja kif kien gal
Alla.

3:6 U I-mara rat li s-sigra Kienet tajba ghall-ikel u
tigbdek fil-ghajn, u s-sigra thajjrek biex tikseb id-
dehen; u hadet mill-frott u kielet. Mbaghad tat ukoll lil
Zzewgha, li kien maghha, u kiel.

Zball iehor li ghamlu Adam u Eva kien li ma hasbux fil-
konsegwenzi ta’ ghemilhom, hasbu biss fis-sodisfazzjon ta’
issa. Zball kbir li sikwit naghmlu ahna 1-bnedmin.

3:7 U nfethu ghajnejhom it-tnejn u ntebhu li kienu
gherja, u hietu weraq tat-tin, u ghamlu ihzma.

Wara d-dnub tal-bniedem, I-ghera tinbidel u minn bilan¢
perfett bejn ir-raguni u l-emozzjonijiet tibda tfisser
dghufija. Infatti jippruvaw jghattu 1-ghera bil-weraq tat-tin.

3:8 U semghu hoss il-Mulej Alla jitlajja fil-gnien ghaz-
ziffa tal-jum, u nhbew Adam u martu minn wic¢ il-
Mulej Alla galb is-sigar tal-gnien.

Hawn jidher kemm Alla kien qgrib I-bniedem fl-istat
originali tieghu, u li huwa |-bniedem li jitbieghed minn Alla
minhabba d-dnub.

3:9 U |-Mulej Alla sejjah lil Adam u staqsieh: “Fejn
int?”

Din hija s-sejha li Alla ma jeghda qatt jaghmel lill-bniedem,
dan Alla li ghamel tant mal-bniedem u I-bniedem kien tant
ingrat, izda Alla jibqa’ jhobbu u jfittxu.

3:12 U wiegeb Adam: “Il-mara li inti tajtni ghal
mieghi, hi tatni mis-sigra, u jiena kilt.”

ld-dnub, ghax jifred il-bniedem minn Alla, johloq firda
kbira bejn il-bnedmin, firda fil-qalb tal-bniedem stess, u
anke tkissir tal-bilan¢ tant sabih li kien holoq Alla fil-
holgien.

3:15 U jien inqajjem mibeghda

bejnek u bejn il-mara,

bejn nislek u nisilha,

u hu jishaqlek rasek

u int tishaqlu gharqubu.”

Il-mibeghda bejn ix-xitan u I-mara fis-sens ta’ distanza
nfinita bejn ix-xitan u I-Madonna, gatt ma jkun hemm I-
ebda kuntatt bejn ix-xitan u I-hazen tieghu u I-mara u binha
GesU. 11-Wild taghha jishaq ras is-serp u allura dan ma jistax
jaghmel hsara izjed, ghad li I-frazi ‘int tishaqlu gharqubu’
tindika li bit-tbatija isehh dan.

Versi 16 sa 20: mal-ewwel daqqga t’ghajn jistghu jidhru li
Alla gieghed jikkastiga lill-bniedem ghad-dnub tieghu, izda
dawn ghandhom jiftehmu li Alla qieghed jghid lil Adam u
Eva x’ser ikun l-effett tad-dnub taghhom: it-tbatija u I-
insodisfazzjon fix-xoghol marbuta mar-ragel, u t-tbatija
marbuta mat-tqala u twelid ghall-mara kif ukoll t-tkissir tal-
ugwaljanza mahluga minn Alla. Dan huwa espress fil-vers
20 U Adam semma lil martu Eva ghax hi kienet omm il-
hajjin kollha. Fuq kollox issa I-mewt taghmel parti mill-
esperjenza umana.

3:21 U |I-Mulej Alla ghamel lil Adam u 'l martu hwejjeg
tal-gild u libbishomlhom.

Dan huwa vers mill-aktar sabih li juri t-tenerezza u |-hniena
t’Alla 1i ghadu jhobb lil bniedem.

Versi 22 — 24 huma konkluzjoni poetika ghal dan ir-rakkont
drammatiku tal-holgien u d-dnub tal-bniedem tal-bidu.

Niltagghu ghad-diskussjoni s-Sibt, 30 ta’ Novembru fis-
7 pm.

U ghall-Adorazzjoni tal-Ewwel Sibt tax-Xahar, is-7 ta’
Di¢cembru wara I-quddiesa ta’ filghaxija.

